
SAOPĆENJE ZA JAVNOST
TAIEX Radionica o nadzoru u telekomunikacionom sektoru od strane policijskih i obavještajnih organa  
U saradnji sa TAIEX programom Evropske komisije Agencija za zaštitu ličnih podataka u Bosni i Hercegovini organizira Radionicu o nadzoru u telekomunikacionom sektoru od strane policijskih i obavještajnih organa koja će se održati 23. i 24. aprila u Sarajevu. Radionicu će otvoriti g. Petar Kovačević, direktor Agencije, u 9:30h u hotelu Bristol.
Cilj Radionice je da se kroz iskustva stručnjaka iz evropskih zemalja analiziraju evropski standardi i prakse u vezi sa kontrolom zakonitosti prisluškivanja i dobijanja zadržanih poziva, koje vrše policijski i obavještajni organi preko telekomunikacionih operatera. Radionicu će voditi tim stručnjaka iz organa za zaštitu podataka i policijskih organa iz Češke, Italije, Njemačke i Španije.  

Pored Agencije za zaštitu ličnih podataka u BiH, ciljna grupa su policijski i obavještajni organi unutar Bosne i Hercegovine, odnosno predstavnici Agencije za istrage i zaštitu (SIPA), Ministarstva sigurnosti BiH, Ministarstva unutrašnjih poslova Federacije BiH i Republike Srpske, Policije Brčko Distrikta BiH, Granične policije BiH, Obavještajno sigurnosne agencije BiH, Direkcije za koordinaciju policijskih organa BiH i Ministarstava unutrašnjih poslova svih deset kantona Federacije BiH. 

Stručnjaci iz evropskih zemalja, kao i domaćin Agencija za zaštitu ličnih podataka u BiH, održaće niz predavanja u vezi sa evropskim standardima i praksom kontrole zakonitosti prisluškivanja u policijskom, obavještajnom i sigurnosnom sektoru, u vezi sa pravnim okvirom i trenutnom situacijom vezanom za zaštitu podataka u odnosu na provođenje nacionalnih zakona i obavještajne aktivnosti, te pravima nosioca podataka sa fokusom na pravo da budu obaviješteni, kao i na pravo na prigovor.

